
ACTA DA RESOLUCIÓN  
DA IX BOLSA NACHO MIRÁS PARA XORNALISTAS NOVEIS 

 
 
A ‘Bolsa Nacho Mirás para xornalistas noveis’, naceu como recoñecemento ao 
xornalista que lle dá nome, quen foi colexiado do CPXG e profesor na Facultade de 
Ciencias da Comunicación da USC. Mirás caracterizouse pola defensa da valía dos novos 
xornalistas, o espírito de facerse valer, de formase o máximo posible e defender así o 
posto de xornalista.  
 
A bolsa está organizada e desenvolvida polo Colexio Profesional de Xornalistas de 
Galicia e patrocinada por Abanca, e conta coa colaboración da Facultade de Ciencias da 
Comunicación da USC 
 
O xurado da bolsa, composto por Ainhoa Apestegui, Isaac González, Darío Janeiro, Xosé 
López, Xosé Manuel Pereiro, Belén Regueira, Xoán Soler e Fernando Varela, reuniuse o 
pasado xoves 26 de setembro para resolver o certame deste ano. 
 
O secretario deu conta de que, unha vez rematado o prazo de presentación de 
traballos, o pasado 31 de xullo de 2024, se contabilizaron un total de 9 proxectos que 
foron remitidos a cada un dos membros do xurado para a súa avaliación. 
 
Recibidas as valoracións de cada un deles, puxéronse en común as impresións e 
debateuse co obxectivo de elixir o traballo, ou traballos, gañadores. 
 
Froito deste diálogo, o xurado decidiu dividir o premio e outorgar, na súa novena 
edición, a ‘Bolsa Nacho Mirás para xornalistas noveis’  aos proxectos A Vozes, cultura 
zeta e (Des) facendo Galicia. 
 
A Vozes, cultura zeta. presentado por Raul Salgueiro Cores, é un proxecto que nace 
con intención de informar sobre cultura empregando a rede social Instagram. O xurado 
valorou o uso de novos soportes para achegar a información cultural a públicos tamén 
novos. 
  
Érika Martínez Fernández e Samuel Pérez Pérez son os autores de (Des) facendo 
Galicia, un proxecto transmedia, do que o xurado sinalou a súa orixinalidade ao 
combinar o uso do podcast e as redes sociais para percorrer a xeografía galega 
poñendo no foco a situación social de barrios, pobos ou cidades. 

Os traballos gañadores contarán co apoio e mentorización dun ou dunha profesional en 
activo do Colexio de Xornalistas para acompañar e resolver ás dúbidas que poidan 
xurdir durante a posta en marcha dos proxectos. 
 
Nos vindeiros días comunicarase a decisión do xurado aos proxectos gañadores, así 
como ao resto dos e das participantes, e farase público o acordo mediante vías 
habituais. 
 
Sen máis asuntos que tratar, e facendo constar o agradecemento da organización aos 
membros do xurado polo seu traballo, así como os parabéns aos proxectos elixidos, 
levántase a sesión. 
 
E, para que así conste, asínase esta acta en Santiago de Compostela, a 6 de setembro 
de 2024. 
 
 
 
Darío Janeiro  
Secretario do Colexio Profesional de Xornalistas de Galicia 
 


